
Հավաստագրված Գյուղացիների   (Ֆերմերների) Շուկաներ և Համայնքային Միջոցառումներ 
 

 

 

Հաշվի առնելով բնակիչների համար թարմ սննդի ապահովման շարունակվող 

անհրաժեշտությունը՝ բացօթյա Հավաստագրված Գյուղացիների  (ֆերմերների) Շուկաներին (ՀԳՇ), 

որոնք  վավերացվել են Կալիֆոռնիա Նահանգի կողմից և ունեն Հավաստագրված Գյուղացիների  

(ֆերմերների)  Շուկայի համար նախատեսված  երաշխավորված առողջական թույլտվություն, ըստ 

հրամանի, համարվում են Կարևոր բիզնես և կարող են շարունակել իրենց գործունեությունը: Ուժի 

մեջ մտնելով 2020 թ.-ի ապրիլի 15-ից, Հանրային Առողջապահությունը թույլ է տալիս նախապես 

փաթեթավորված  սննդի վաճառողներին, ովքեր ունեն առողջության վավեր թույլտվություն, գործել 

որպես փաթեթավորված  սննդավաճառքի ժամանակավոր հաստատություն` հետևյալ 

պայմաններով.  

 

Աշխատանքի պայմաններ, որոնց շուկաների կառավարիչները պետք է հետեվեն. 

 

• Միայն նախապես փաթեթավորված սննդի կրպակները իրավունք ունեն աշխատել ՀԳՇ-ի 

հետ միասին: Սննունդ պատրաստող կրպակների գործունեությունը չի թույլատրվում:  

• Սահմանափակեք սննդամթերքների վաճառքը ամբողջական չկտրված 

արտադրատեսակների և նախապես փաթեթավորված սննդային ապրանքների, որոնք 

համապատասխանում են Սննդի և Գյուղատնտեսության Կալիֆոռնիայի Վարչության 

պահանջներին։ https://www.cdfa.ca.gov/is/i_&_c/cfm.html 

• Չթաթեթավորված ուտելիքի նմուշառում չի թույլատրվում։ 

• Համոզվեք, որ հետևյալ նշանները և փաստաթղթերը փակցված են ՀԳՇ- ի այցելուների 

համար տեսանելի վայրերում. 

o ՀԳՇ-ի մուտքի մոտ փակցրեք Սոցիալական հեռավորության արձանագրությունը և 

դրա պատճեն տրամադրեք շուկայի յուրաքանչյուր վաճառողի և նախապես 

փաթեթավորված սննդի վաճառողին: 

o Նշաններ, որոն հաճախորդներին խնդրում են հիվանդ ժամանակ մնալ տանը, 

նույնիսկ թեթև հիվանդության դեպքում։ 

http://ph.lacounty.gov/acd/docs/StayHomeWhenSickCOVIDPoster.pdf 

o Հիշեցում ձեռքերի լվացման մասին 

http://ph.lacounty.gov/Coronavirus/docs/protection/GuidanceHandwashing-English.pdf 

o Հանրային վայրերում գտնվելիս կրել կտորե դիմակներ  

o Սպառումից առաջ լվանալ բոլոր գյուղմթերքները։ 

• Շուկայի կառավարիչները պատասխանատու են հաճախորդների քանակը վերահսկելու 

հարցում` հաճախորդների միջև համապատասխան սոցիալական (ֆիզիկական) 

հեռավորությունն ապահովելու համար։ 

o Արտադրանքների տաղավարների և նախապես փաթեթավորված սննդի կրպակների 

միջև պահպանել բավարար հեռավորություն։ 

o Նշանակել աշխատակից(ներ), ով կհետևի, որ այն մարդիկ, ովքեր սպասում են, որ 

մտնեն ՀԳՇ, գնումներ են կատարում շուկայի վաճառակետերից կամ Շուկայի 

http://www.publichealth.lacounty.gov/
https://www.cdfa.ca.gov/is/i_&_c/cfm.html
http://www.publichealth.lacounty.gov/media/Coronavirus/docs/protection/GuidanceSocialDistancing.pdf
http://ph.lacounty.gov/acd/docs/StayHomeWhenSickCOVIDPoster.pdf
http://ph.lacounty.gov/Coronavirus/docs/protection/GuidanceHandwashing-English.pdf
http://www.publichealth.lacounty.gov/media/Coronavirus/docs/protection/GuidanceClothFaceCoverings.pdf

ներսում, պահպանում են սոցիալական հեռավորության պահանջները։ 

o Խորհուրդ տվեք գետնի մակերևույթին կպնող ժապավեն օգտագործել` շուկայի 

ներսում հաճախորդների միջև ճիշտ հեռավորություն պահելու համար:  

o ՀԳՇ-ի բոլոր այցելուներից պահանջեք կտորե դիմակ կրել ՀԳՇ այցելության 

ժամանակ:  

• Հաճախորդների համար ձեռքերի լվացման կայաններ տրամադրել: Առնվազն 60% 

սպիրտային հիմքով ձեռքերի ախտահանիչ միջոցներ տրամադրել  սննդի բոլոր 

աշխատողներին և հաճախորդներին, որպեսզի օգտագործեն այն մինչ գյուղմթերքների հետ 

գործ ունենալը:   

• Ապահովել, որ սանհանգույցներին կից տրամադրվեն  ձեռքերի լվացման կայաններ, որոնք 

միշտ հագեցած են օճառով ու թղթե սրբիչներով։ Ապահովել  աղբի դույլ թղթե սրբիչների 

համար և հաճախակի դատարկել այն:  

 

 Հավաստագրված Գյուղացիների  (ֆերմերների) Շուկաների աշխատակիցների համար․ 

• Բոլոր աշխատակիցներին ասվել է աշխատանքի չգալ, եթե հիվանդ են կամ COVID-19-ով 

վարակված մարդու հետ են շփվել: Բոլոր աշխատողները հասկանում են, որ 

անհրաժեշտության դեպքում պետք է հետևել Հանրային Առողջապահության Վարչության՝ 

ինքնամեկուսացման և կարանտինի ցուցումներին։ Աշխատավայրից բացակայելու 

քաղաքականությունները փոփոխվել են՝ ապահովելու, որ հիվանդության պատճառով 

տանը մնալու համար աշխատողները տույժ չկրեն: 

• Մեկ կամ ավելի աշխատակցի մոտ COVID-19-ի թեստավորման դրական պատասխանի կամ 

համապատասխան ախտանշանների առկայության (դեպքի) մասին տեղեկանալու դեպքում 

գործատուն ունի պլան կամ արձանագրություն՝ վարակված անձին/անձանց տանը 

մեկուսացնելու և պահանջելու, որ վարակված անձի/անձանց հետ աշխատավայրում շփված 

բոլոր աշխատակիցներն անմիջապես ինքնակարանտինացվեն։ Գործատուի պլանում պետք 

է դիտարկվի COVID-19-ի թեստավորման հասանելիությունը կամ հնարավորությունը բոլոր 

կարանտինացված աշխատակիցների համար՝ պարզելու աշխատավայրում 

վարակակիրների հետ այլ շփումները, որն էլ կարող է հանգեցնել COVID-19-ի վերահսկման 

լրացուցիչ միջոցառումների անհրաժեշտությանը։ 

• Աշխատավայր մտնելուց առաջ կատարվում է ախտանշանների ստուգում։ Այս 

ստուգումները ներառում են հազի, շնչարգելություն կամ  ջերմության և աշխատողի 

ունեցած այլ ախտանշանների ստուգում։ Ստուգումները կարող են կատարվել հեռակա 

կարգով կամ անձամբ՝ աշխատողների ժամանելուն պես։ Հնարավորության դեպքում 

աշխատավայրում իրականացվում է ջերմաչափում:  

http://www.publichealth.lacounty.gov/

• Աշխատավայրում 14 օրվա ընթացքում 3 կամ ավելի դեպքեր բացահայտելու դեպքում, 

գործատուն պետք է զեկուցի այս բռնկումը Հանրային Առողջապահության Վարչություն` 

(888) 397-3993 կամ (213) 240-7821 հեռախոսահամարով: 

• Հերթափոխի ժամանակ հանրության կամ այլ աշխատակիցների հետ շփում ունեցող բոլոր 

աշխատակիցներին անվճար տրամադրվում է դեմքի կտորե ծածկոց։ Աշխատակիցը պետք է 

կրի ծածկոցը աշխատանքային ամբողջ օրվա ընթացքում, երբ շփվում է կամ կարող է շփվել 

այլ մարդկանց հետ։ 

Աշխատակիցներին հանձնարարվում  է ամեն օր  լվանալ դեմքի ծածկոցները։  

Ձեռքերի լվացման ցուցումներ սննդի  բոլոր աշխատողների համար 
• Լվանալ ձեռքերը և թևերը օճառով և գոլ ջրով առնվազն 20 վայրկյան նախքան՝ 

o Ուտելը կամ խմելը 

o Ձեռնոցները հագնելը 

• Լվանալ ձեռքերը հետևյալ գործողություններից հետո․ 

o Զուգարանից օգտվելը 

o Մազերին, դեմքին, մարմնին կամ հագուստին դիպչելը 

o Պռշտալը, հազալը կամ անձեռոցիկ օգտագործելը 

o Ծխելը, ուտելը, խմելը կամ մաստակ ծամելը 

o Դատարկել կամ դուրս հանել աղբը 

o Կանխիկ գումարի հետ առնչվելը  

o Ձեռնոցները հանելը 

o Այլ գործողություններ կատարելը, որոնք կարող են աղտոտել ձեռքերը 

• Խորհուրդ է տրվում ամեն հերթափոխի համար ունենալ աշխատակից, որը պատասխանատու 

կլինի ձեռքերի լվացման կետերը օճառով և թղթե սրբիչներով ապահովելու համար։  

• Խորհուրդ է տրվում օգտագործել ձեռնոցներ՝ որպես լրացուցիչ միջոց, բայց կարևոր է հիշել, որ 

ձեռնոցները չեն փոխարինում ձեռքերը լվանալու անհրաժեշտությանը և ձեռքերի հիգիենայի 

պահպանմանը։ 

Ընդհանուր մաքրման աշխատանքներ 

• Մաքրել և ախտահանել բոլոր «հաճախակի հպվող» մակերեսները, ինչպիսիք են սեղանները, 

դրամարկղի սեղանները, զուգարանների հարմարանքները, ձեռքի լվացարանները և 

աղբարկղերը։  

• Օգտագործել Շրջակա Միջավայրի Պաշտպանության Գործակալության (ՇՄՊԳ) կողմից 

գրանցված միջոց, որը մաքրում է (հեռացնում է մանրէները) և ախտահանում է (սպանում է 

մանրէները)։ Միշտ հետևել մաքրող և ախտահանող միջոցների պիտակների վրա նշված 

ցուցումներին։  

 
Արդյունավետ ախտահանիչներ  

• Քլորային լուծույթ պատրաստելու համար խառնեք 4 թեյի գդալ քլոր և 4 բաժակ ջուր։ 

 Ավելի մեծ քանակություն պատրաստելու համար խառնեք 1/3 բաժակ քլորը 1 գալոն (16 բաժակ ) 

http://www.publichealth.lacounty.gov/

Հավաստագրված Գյուղացիների   (Ֆերմերների) Շուկաներ և Համայնքային Միջոցառումներ 
 

 

 

ջրի հետ։  Խառնուրդը օգտագործեք  20 րոպեի ընթացքում։  

• ՇՄՊԳ-ի կողմից հաստատված այլ ախտահանիչները կարող են օգտագործվել, եթե դրանք 

արդյունավետ են կորոնավիրուսների դեմ։ Հաճախորդը կարող է զանգահարել ապրանքի 

պիտակի վրայի 1-800 հեռախոսահամարով՝ ճշտելու համար դրա արդյունավետությունը 

COVID-19-ի դեմ։ 

 
Ախտահանիչների, իրերի և աղբի հետ ճիշտ աշխատաձևը 

• Քիմիական նյութերը օգտագործեք միայն լավ օդափոխվող վայրերում։ 

• Խուսափեք անհամատեղելի քիմիական նյութերը իրար խառնելուց (կարդացեք պիտակները)։ 

• Կանխեք քիմիական նյութերի շփումը մթերքի հետ մաքրման աշխատանքների ընթացքում։ 

• Աղբը հավաքեք զգուշությամբ և թափեք ապահով աղբամանի մեջ։ 

 

Շուկայի ղեկավարները պատասխանատու են վերոնշյալ պայմանների ապահովման համար։ 
 

Լրացուցիչ տեղեկությունների համար խնդրում ենք կապ հաստատել Տեղեկատու 

հեռախոսահամարով (888) 700-9995։  

COVID-19 մասին լրացուցիչ տեղեկությունների համար այցելեք http://publichealth.lacounty.gov 

կայքը կամ զանգահարեք Լոս Անջելես Շրջանի տեղեկատու՝ 2-1-1 շուրջօրյա հեռախոսահամարով։ 

 

http://www.publichealth.lacounty.gov/
http://publichealth.lacounty.gov/

